
L oditasuna gaurko gizartean gero
eta gehiago zabaltzen ari den gaitza
da, eta gaixotasun askoren arrisku-
-faktorea. Hori dela eta, loditasuna tra-
tatzeko farmako berri eta eraginkorrak
aurkitzea ezinbestekoa da.

Jangura hipotalamoan sortzen den
sentipena da eta haren erregulazioa
neuropeptidoen, neurotransmisoreen
eta hormona askoren menpe dagoen
prozesu konplexua da. Prozesu horre-
tan bi motatako neuropeptidoak hartu
behar dira kontuan: orexigenoak edo
janguraren sortzaileak eta anorexige-
noak edo jangura murrizten dutenak.

Orexigenoen artean ezagunak dira,
besteak beste, Y neuropeptidoak, zen-
bait peptido opioide, kanabinoide en-
dogenoak eta abar. Anorexigenoen ar-
tean, berriz, CRF (corticotropin releasing
factor), CART (cocaine and amphetami-
ne related transcripf) melanokortina,
galanina eta zitokina daude.

energia-metabolismoan.

Elhuyar

Peptido horiek guztiek hipotalamoan
eragiten dute, eta beraien arteko elka-
rrekintzek gosea eta asetasuna sorra-
razten dute.

Neuropeptido horien aldaketek lodita-
suna, nerbio-anorexia eta bulimia be-
zalako gaitzak sorraraz ditzakete. Egun
ez dago gaixotasun horiek tratatzeko
farmako egokirik eta, gainera, erabili
izan diren zenbait sendagai 0so arris-
kutsuak eta osasungaitzak dira, anfe-
taminak adibidez.

Fluoxetina

Fluoxetina bezalako antidepresiboek
jangura gutxitzen dute. lzan ere, subs-
tantzia horrek neuropeptidoen ekintza
erregulatzen duten hipotalamoko gune-
etan eragiten du. Horregatik, antidepre-
sibo hori loditasuna tratatzeko ere era-
bilgarria izan daiteke.

Gasteizko Farmazia Fakultateko Elika-
dura eta Bromatologia Sailean fluoxe-
tinaren ekintza-mekanismoa ikertzen
ari dira genetikoki loditutako arratoie-
tan (Zucker fa/fa). Fluoxetinaren ondo-
rioz, arratoi horiek % 50 gutxiago jaten
dutela ikusi dute. Beraz, gorputzak pisu
gutxiago hartzen du eta mota ezberdi-
netako gantz-ehunen tamaina txikia-
gotu egiten da.

Loditasuna

erabili diren

ARTXIBOKOA

Fluoxetinaren  ekintza-mekanismoa
ikertzean, Y neuropeptidoaren kantita-
tea txikiagotzen duela behatu dute.
Peptido hori orexigenoa da, hau da,
gosearen sortzailea. Fluoxetinak pepti-
do horren garraioa eragozten du eta,
ondorioz, gosea gutxitu egiten da.
Beraz, fluoxetinak gosea sortzen duten
peptidoetan eragiten du.

Horrez gain, gaur egun, gosea murriz-
ten duten peptidoetan duen eragina
ere aztertzen ari dira, hala nola, mela-
nokortinetan. Izan ere, melanokortinek
zenbat jaten den kontrolatzen duten
mekanismo natural garrantzitsueneta-
riko bat osatzen dute. Orain, melano-
kortinen sistema-eragilean gerta dai-
tezkeen aldaketak neurtzen ari dira,
bai a-MSHn (alfa melanocyte stimula-
ting hormone), zein MC4-R melano-
kortinen hartzaileetan.

Loditasuna gure gizarteko osasun-
-arazo larria da eta, gainera, beste
gaitz batzuen sortzailea: hala nola dia-
betea, hipertentsioa eta dislipemia.
Ikertzaileek, antidepresiboen ekintza-
-mekanismoak hobeto ulertuta, lodita-
sunaren aurkako tratamenduak hobe-
tzea espero dute. =]

